
তার মধ্যে দেখে সেই নাপিতের নারী।

রত্নের মধ্যে বাড়া রত্ন ভেলুয়া সুন্দরী॥

এমন সুন্দর নারী না দেইখ্যাছে আর।

দেখিতে ভেলুয়ার রূপ চান্দের আকার॥২০

নাপতানী আসিয়া কয় নাপিতের কাছে।

মদন সাধুর ঘরে এক মাণিক আছে॥

সাত রাজার ধন সে কহিতে না পারি।

আচনেক[১] রূপ তার ভেলুয়া সুন্দরী॥২৪

কিবা কহিবাম তার রূপের বাখান।

মুখখানি দেখি তার পূর্ণিমার চান্[২]॥

পরথম যৌবনে কন্যা পালঙ্কে নিদ্রা যায়।

মেঘের বরণ কেশ কন্যার পায়েতে লুটায়॥২৮

এমন দীঘল কেশ আর নাহি দেখি।

সোণার বরণ তনু তার তারার বরণ আঁখি॥

আজি যদি যাও তুমি রাজার দরবার।

কহিও তাঁহার কাছে ভেলুয়ার সমাচার॥৩২

এই বার্ত্তা দিলে রাজা সুখী যে হইয়া।

ধন রত্ন দিবে রাজা কাঠায় মাপিয়া॥



নাপিত বলে নাপতানী কহিয়াছ ভাল কথা।

এই কথা মিছা হইলে কাটা যাবে মাথা॥৩৬

কইয়াছ দীঘল কেশ পরমা সুন্দরী।

তির ভুবনে[৩] নাহি শুনি এমন সুন্দর নারী॥

এক গাছি কেশ যদি তার আনি দেখাও।

রাজার কাছে যাইথাম[৪] আমি যদি না ভাড়াও॥৪০







	↑ আচনেক = আশ্চর্য্য।

	↑ চান্ =চন্দ্র।

	↑ তির ভুবনে = ত্রিভুবনে।

	↑ যাইথাম= যাইব।

		 এই পাতা শেষ সম্পাদিত হয়েছে ১৭:২৬টার সময়, ১২ মে ২০২৩ তারিখে।

